
YELELA   
 
1. Umfundi kufanele afunde ikhaseli ngokukhulu ukuyelela ngaphambi kobana 

aphendule imibuzo. 
  

 
2. Ungalingi ukufunda iphepha lemibuzo loke. Qala ikhasi lokumumethweko 

elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula. 

  
 

 
3. Iphepheli LINEENGABA EZINTATHU:    
 
 ISIGABA A: 

ISIGABA B: 
ISIGABA C: 

Iinkondlo (30) 
Inovela (25) 
Umdlalo/Idrama (25) 

  

 
4. Landela imiyalo esekuthomeni kesinye nesinye isigaba ngokuyelela.   
 
5. 
 
 
 
 

Phendula IMIBUZO EMIHLANU seyiyoke:  
 
EMITHATHU KUSIGABA A 
MUNYE KUSIGABA B  
NAMUNYE KUSIGABA C 

  
 

 
6. 
 
 
7. 

Sebenzisa irherho lokuzihlola ukuqinisekisa bonyana yoke imibuzo 
uyiphendulile. 
 
Tlola iinomboro zeempendulo zakho zifane patsi nangendlela ezinonjorwe 
ngayo ephepheni lemibuzo. 

  
 

 
8. Thoma ESINYE NESINYE isigaba ekhasini ELITJHA.   
 
9. Tlola ngesandla esihle nesibonakalako.   
 
10. Isikhathi esiphakanyisiweko sokutlola isigaba ngasinye:   
 
 ISIGABA A: 

ISIGABA B: 
ISIGABA C: 

pheze imizuzu ema-40 
pheze imizuzu ema-55 
pheze imizuzu ema-55 

IKHASI LOKUMUMETHWEKO: 
 
Ikhaseli lizokwenza ukobana abafundi bakhethe imibuzo abafuna ukuphendula ngayo 
ngaphandle kobana bafunde iphepha loke.   

  

 
ISIGABA A:  IINKONDLO 
 
Iinkondlo eziboniweko:   
 
Phendula NOFANA ngimiphi imibuzo EMIBILI. 

INOMBORO YOMBUZO UMBUZO IMITLOMELO IKHASI 
1.  Kosi Somandla Ngiyazinikela Umbuzo omude 10 6 

NOFANA 
2.  Langa Lokuthula Umbuzo onemibuzo emifitjhani  10 7 

NOFANA 
3.  Lisani Umbuzo onemibuzo emifitjhani  10 8–9 

NOFANA 
4.  Amala Umbuzo onemibuzo emifitjhani   10 9–10 

 
KANYE 

 
Ikondlo engakabonwa: 
 
Phendula umbuzo OWODWA. 
5.  Ipi Umbuzo omude 10 11 

NOFANA 
6. Bungani Lobo? Umbuzo onemibuzo emifitjhani   10 12–13 
 
ISIGABA B:  INOVELA 
 
YELELA: Khetha umbuzo OWODWA ngaphasi kwalesisigaba. 
 
 Nawukhethe umbuzo OMUDE enovelini qinisekisa bona ukhetha 

umbuzo OMFITJHANI emdlalweni. 
 

NOFANA 
 Nawukhethe umbuzo OMFITJHANI enovelini qinisekisa bona ukhetha 

umbuzo OMUDE emdlalweni. 
 
7.  Mbala Ngubaba Umbuzo omude 25 14 

NOFANA 
8.  Mbala Ngubaba Umbuzo onemibuzo emifitjhani   25 14-15 

NOFANA 
9.  UKholiwe Umbuzo omude 25 16 

NOFANA 
10.  UKholiwe Umbuzo onemibuzo emifitjhani   25 16-17 

ISIGABA C:  UMDLALO/IDRAMA 
 
YELELA: Khetha umbuzo OWODWA ngaphasi kwalesisigaba. 
 
 Nawukhethe umbuzo OMUDE enovelini qinisekisa bona ukhetha 

umbuzo OMFITJHANI emdlalweni. 
  

NOFANA 
 Nawukhethe umbuzo OMFITJHANI enovelini qinisekisa bona ukhetha 

umbuzo OMUDE emdlalweni. 
 
11.  Ibhudango Lami Umbuzo omude 25 18 

NOFANA 
12.  Ibhudango Lami Umbuzo onemibuzo emifitjhani   25 18–20 

NOFANA 
13.   Umbango KaNzunza 

NoManala 
Umbuzo omude 25 20 

NOFANA 
14.   Umbango KaNzunza 

NoManala 
Umbuzo onemibuzo emifitjhani   25 21–22 

 
*YELELA: Nawukhethe umbuzo OMUDE enovelini qinisekisa bona ukhetha 

umbuzo OMFITJHANI emdlalweni. 
 

NOFANA 
 

Nawukhethe umbuzo OMFITJHANI enovelini qinisekisa bona 
ukhetha umbuzo OMUDE emdlalweni 

IRHELO LOKUQINISEKISA   
 
• Tlola itshwayo (√)  erhelweni lokuqinisekisa elilandelako ukuhlola bona uphendule 

yoke imibuzo elindelekileko. 
  

 
ISIGABA IINOMBORO 

ZEMIBUZO 
INANI LEMIBUZO 

EZOKUPHENDULWA 
IMIBUZO TLOLA ITSHWAYO 

EMBUZWENI 
OWUKHETHILEKO 

A:  Iinkondlo 
(Iinkondlo 
ezibekelwe 
ukufundwa) 

 
 

1–4 

 
 

2 

1  

2  

3  

4  

A:  Iinkondlo 
(Iinkondlo 
ezingakabonwa) 

 
5–6 

 
1 

5  

6  

B:  Inovela 
(Umbuzo omude 
NANYANA 
umbuzo 
onemibuzo 
emifitjhani) 

 
 

7–10 

 
 

1 

7  

8  

9  

10  

  

C:  Umdlalo 
(Umbuzo omude 
NANYANA 
umbuzo 
onemibuzo 
emifitjhani) 

 
 

11–14 

 
 

1 

11  

12  

13  

14  

YELELA:  Nawukhethe umbuzo OMUDE enovelini qinisekisa bona ukhetha umbuzo 
OMFITJHANI emdlalweni. 

 
NOFANA 

 
 Nawukhethe umbuzo OMFITJHANI enovelini qinisekisa bona ukhetha 

umbuzo OMUDE emdlalweni. 

ISIGABA A:  IINKONDLO   
 
Iinkondlo eziboniweko (Umbuzo woku-1 ukuya embuzweni wesi-4): Phendula 
imibuzo EMIBILI kwaphela. 

  
(20) 

 
Iinkondlo ezingakabonwa (Umbuzo wesi-5 nombuzo wesi-6): Phendula umbuzo 
MUNYE kwaphela. 

  
(10) 

 
UMBUZO 1   
 
Funda ikondlo elandelako bese uphendula imibuzo.   
 

Kosi Somandla Ngiyazinikela – MS Ntuli 
 

  

1 
2 
3 
4 
 
5 
6 
7 
8 
 
9 
10 
11 
12 
 
13 
14 
15 
16 
 
17 
18 
19 
20 
21 
22 
23 
24 
 
25 
26 
27 
28 
29 

Ngizulazulile ngafuna kwami, 
Kwathi kungekwami ngakufuna; 
Onjengami wafana nami, 
Wazulazula nami ngizulazula. 
 
Ukweqiwa kweenthubi kwaziwa ngimi, 
Ngiseqa ngithanyela ngitjhisa 
Njengomlilo welangabu lokufa, 
Mina ngibona ipilo: Kuwe kukukufa. 
 
Ngibonile ngakhwela intaba, 
Ngaziwisela phasi ngathumba kwami, 
Ngalibala Wena Somandla, 
Ngathunjwa mnyama umkhanyo ukhona. 
 
Kosi Somandla ngiyazinikela, 
Ngidinwe kududuza abangani, 
Ngidinwe kudunduzela zephasi, 
Zaphezulu zihlome ngezeKosi. 
 
Kwakukuhle kukarisa, 
Kwakumnandi njengeluju leenyosi, 
Kukarisa nje 
Kumnandi nje kukufa, 
Amehlo wami avalekile, 
Abona okubonwa ziimphofu. 
Ihliziyo ikhanuka ikowani, 
Inga milibhani wekhowe. 
 
Phambili neemva kwakufana, 
Amanzi neengazi kuyinto yinye, 
Gadesi koke kudlule 
Njengamanzi weLimpopo. 
Kosi Somandla ngiyazinikela ... 

  

 
Ekondlweni engehla le kunento imbongi eratharatha ngayo nesele izimisele 
ukuhlukana nayo.  Hlathulula bona khuyini lokho bewuveze namagama imbongi 
ewakhethileko ukuveza tjhatjhalazi lokho eratharatha ngakho. 
(Yelela: Ihlathululo yalokho imbongi eratharatha ngakho izokwabelwa imitlomelo 
emi-3 bese ikhetho magama lakho alibe mimida eli-7 ehlathululiweko) 

  
 
 
 
[10] 

UMBUZO 2   
 
Funda ikondlo elandelako bese uphendula imibuzo.   
 
Langa lokuthula – JN Malobola 
 

  

1 
2 
3 
4 
5 
6 
 
7 
8 
9 
10 
11 
12 
 
13 
14 
15 
16 
17 
18 
 
19 
20 
21 
22 
23 
24 
 
25 
26 
27 
28 
29 
30 
 
31 
32 
33 
34 
35 
36 

Langa leentjhaba zephasi, 
Langa lehlonipho yombelebele, 
Langa lehlonipho yephasi, 
Langa lehlonipho yezenzo. 
Langa lezutjana elimhlotjhana, 
Themba lekusasa ekhanyako. 
 
Ugeja ngombala ohlaza sasibhakabhaka, 
Isibhakabhaka setshayo lokugeja. 
Wena unezenzo: 
Izenzo zokufumbathana ngezandla, 
Kuthulwe du! Umzuzu,  
Wakhe ukuthula komzuzu. 
 
Wavuka ulele langa, 
Iimphaphamtjhini zatjala  
Ukuthula phezulu, 
Zaphapha emhlana 
Zilengisa amabhaloni, 
Kwajama imisebenzi kwakhulekwa. 
 
Ngawe kwacinywa imitjhini, 
Ngawe kwathula imirhatjho,  
Ngawe kwajama, kwajama nesitimela: 
He! Ummoya-ke? 
Kwaba nokuthula ephasini, 
Ukuthula kwengubo yeTempeli. 
 
Langa lokuthula, 
Iinkonzo zageja ngawe, 
Kwabe zanele esele ziphalakile, 
Yabe yanele esele iphangalele, 
Kwabe zanele iintandani, 
Kwabizwa ithando, umngani wakho. 
 
Walawula, langa wangalawuliwa, 
Amaphephandaba ezwa ngawe, 
Abomaqalakude bezwa ngawe, 
Imirhatjho yezwa ngawe, 
Umuntu wezwa ngawe, 
Amalambha akhanya kusemini. 

37 
38 
39 
40 
41 
42 

Kwajama iWorld Trade Centre, 
Imikhumbulo yacabanga ngepilo, 
Ipilo yobuntu bomuntu. 
Umuntu wancenga ihliziyo, 
Ayincengela kwaPhezulu: 
Kuthula yembatha iphasi hle! 

  

 
2.1 Tlola igama lomakhiwo lapha ekwakubanjelwe khona imikhulumiswano 

yelanga lokuthula elikhulunyiswa ekondlweni engehla. 
  

(1) 
 
2.2 Tlola ELINYE igama elijamele elithi, 'KwaPhezulu' elisetjenziswe emudeni 

wama-41. 
  

(1) 
 
2.3 Tlola umhlobo wevumelwano-phetha elitholakala endimeni yoku-1 emudeni 

wesi-4 kufika kewe-7. 
  

(1) 
 
2.4 Tlola ubukondlo obuvezwe mumuda wama-31 ekondlweni engehla.  (1) 
 
2.5 Ucabanga bona kwabangelwa yini ukobana kugcine sele kukhethwe ilangeli 

bona kuthandazelwe ukuthula enarheni yeSewula Afrika. 
  

(2) 
 
2.6 Hlathulula ngomuda OWODWA umqondo omumethwe mimida ye-18 kufika 

kewama-22. 
  

(2) 
 
2.7 Ngokutjhejisisa ubujamo esele bukhona njenganje enarheni yeSewula Afrika, 

ingabe ukuthula okwalethwa lilangeli kusabonakala na? Sekela ipendulwakho 
ngamaboni wakho. 

  
 
(2) 
[10] 

 
NOFANA 

 
UMBUZO 3   
 
Funda ikondlo elandelako bese uphendula umbuzo.   
 
Lisani – DM Jiyane 
 

  

1 
2 
3 
4 
5 
 
6 
7 
8 
9 
10 

Lisani umona kholwani, 
Lisani ukuninana thandanani, 
Lisani ukukhanukela zenzeleni, 
Sebenzani nilise umona,  
Thabani nilise ukudana, 
 
Lisani ukunghanghabala lalelani, 
Lisani ukubulalana philisanani. 
Nilise ukunyazana nihloniphane, 
Nilise ukuthukana nilayane. 
Nilise ukukhohlisana nifundisane, 

11 
12 
13 
14 
15 
 
16 
17 
18 
19 
20 
21 

Kuliseni ukuvilapha nisebenzeni. 
Kuliseni ukuhlanganisa nilamule, 
Kuliseni ukuyemayema zithobeni, 
Hlekani nilise ukudubhula, 
Lisani amanga khulumani iqiniso, 
 
Lisani inturhu qalani ukuthula, 
Lisani ukubulalana akusizi ilitho, 
Hlubani izondo nembathe ukuqwenga, 
Lisani isimanjemanje siqede iphasi, 
Ningarhedluli emva qalani phambili, 
Isala kutjelwa sabona ngeengazi. 

  

 
3.1 Tlola umhlobo wevumelwano- phetha osetjenziswe yimbongi endimeni yoku-1 

neyesi-2 yekondlo le. 
  

(1) 
 
3.2 Tlola isaga esitholakala ekondlweni engehla.  (1) 
 
3.3 Rhunyeza ngemida EMIBILI bona ikondlo le ikhuluma ngani.  (2) 
 
3.4 Hlathulula bona imbongi inqophe ukuthini ngomuda othi, 'Ningarheduli emva 

qalani phambili' osetjenziswe ekondlweni engehla. 
  

(2) 
 
3.5 Hlathulula umnqopho wembongi wokusebenzisa isithombe-ngqondo 

somqondophikisa/sesilinganisamqondo kanengi ekondlweni engehla. 
  

(2) 
 
3.6 Hlathulula ngelihlo elihlabako bonyana kubayini imbongi ikhethe 

ukuswaphelisa ikondlo le ngomuda othi, 'Isala kutjelwa sabona ngeengazi'. 
  

(2) 
[10] 

 
NOFANA 

 
UMBUZO 4   
 
Funda ikondlo elandelako bese uphendula umbuzo.   
 
Amala – JK Mahlangu 
 

  

1 
2 
3 
4 
5 
6 
7 
 
8 
9 
10 

Mala ndina wavelaphi? 
Sewamil' elimini lami, 
Neenhloni sezafa kimi, 
Ungitjhugululile mala, 
Ungitjhugulule inyeberu 
Ngingasiyo nakancani, 
Umvuzwami kwaba yintwa. 
 
Mala waba yini? 
Abaphila ngawe abanatlha. 
Abahloya wena bayaphumelela. 

11 
12 
13 
 
14 
15 
16 
17 
18 
19 
20 
 
21 
22 
23 
24 
25 
26 
27 

Abahloya wena bayathembeka, 
Abany' abakuthandi Thandi, 
Babodwa abakukhonzako. 
 
Mala wabuyaphi? 
Imiz' uyiphulile. 
Usivunguvungwani mala. 
Iinthandani zitlhalene ngawe, 
Izelelesi zibotjhiwe ngawe, 
Ineng' ulibulalisile, 
Ngawe liyile lifile ... 
 
Mala ndina unomona! 
Malakaz' ungonele. 
Ngebizo lakaZimu ngiyakuyala. 
Ngiyakuyala ngiyakulaya mala. 
Ngithi phum' elimini lami. 
Nelincan' ilungel' awunalo 
Phuma mala phuma! 

  

 
4.1 
 
 
4.2 
 
 
4.3 

Tlola amagama abuyelelwe yimbongi akhombisa bona imbongi igandelela 
ukunyefula amala elisetjenziswe ekondlweni engehla. 
 
Tlola umhlobo wesithombe-ngqondo osetjenziswe ngobunengi endimeni 
yokugcina yekondlo le. 
 
Tlola bona imbongi ingathekise amala nani endimeni yesi-3 yekondlo le. 

  
(1) 
 
 
(2) 
 
(1) 

 
4.4 Dzubhula umuda osetjenziswe ekondlweni engehla oveza umqondo 

olandelako: 
 
Umuntu ekukhulunywa ngaye ekondlweni le ngemva kobana akhulume amala 
akhange asaba nobudlelwano obuhle nabantu. 

  
 
 
 
(2) 

 
4.5 
 
 
4.6 

Ucabanga bona imbongi ifuna ukusivezelani ngokusebenzisa 
ibuyelelangqondo elisendimeni yesi-2 emdeni we-10 kufika kewe-11. 
 
Ngokuzwisisa kwakho ikondlo le ingabe uyayizwela imbongi ngobujamo ekibo 
bokungasakghoni ukuhlukana namala? Sekela ipendulwakho. 

  
(2) 
 
 
(2) 
[10] 

 
KANYE 

IINKONDLO EZINGAKABONWA: (UKATELELEKILE UKUPHENDULA UMBUZO 
OWODWA KWAPHELA) 

  

 
PHENDULA UMBUZO 5 NOFANA UMBUZO 6.   
 
UMBUZO 5 
 
Funda ikondlo elandelako bese uphendula umbuzo. 

  

 
Ipi – MS Ntuli 
 

  

1 
2 
3 
4 
5 
6 
7 
8 
9 
10 
11 
12 
13 
14 
15 
16 
17 
18 
19 
20 
21 
22 
23 
24 
25 
26 
27 
28 
29 

Nab' izwa mina 
Ngayingekho, 
Ngayiy' eTjhingalanga, 
Isithele ngethunzi, 
Ubuhl' ayinabo, 
Ivuna seng' ivun' amabele, 
Irhurhutjha seng' irhurhutjh' isiphila, 
Ihlamba  ngamanz' atjhisako, 
Isul' ubuso ngomphefumulo. 
Ipi' lilib' elikhambako, 
Kwafa lon' inarh'ilele. 
Izigejisa ngesibhuku, 
Izigejisa ngomkhonto, 
Izigejisa ngesigidi, 
Iziphuthela ngezondo, 
Izond' ezitjhumeg' ehliziyweni. 
Amarubhi wayo maliba, 
Amathuthumbo wayo ziintandani, 
Ubugwala bayo bahlolo, 
Isiphetho sayo bahlolokazi 
Hhe! Ipi la iza khona. 
Yipi khamba, ukhambele futhi, 
Zakh' aziguqelwa ngedolo! 
Ipi yipis' ayinasihlobo, 
Irathul' ipil' isal' imaratha, 
Ip' ithwel' amanceba, 
Ip' ithwel' ukufa, 
Ip' ithwel' ipi, 
Yipi khamba, ukhambele futhi!  

  

 
Tlola bewuhlathulule iinthombe-ngqondo ezivezwe ekondlweni engehla bewutjho 
nokobana ziwuthinta njani ummoya wekondlo le. 
(Yelela: Veza iinthombe-ngqondo ezili-7 bewuzihlathulule ukuze ufumane 
imitlomelo eli-7. Imitlomelo emi-3 izakutlonyeliswa ukuhlathulula kwakho 
ummoya wekondlo le) 

  
 
 
 
[10] 

 
NOFANA 

UMBUZO 6   
 
Funda ikondlo elandelako bese uphendula imibuzo.   
 
Bungani Lobo? – MS Ntuli 
 

  

1 
2 
3 
4 
5 
 
6 
7 
8 
9 
10 
11 
 
12 
13 
14 
15 
16 
17 
 
18 
19 
20 
21 
22 
 
23 
24 
25 
26 
27 

Izolo besihleka, 
Izolo besigigitheka, 
Sivezelana lomhlathi, 
Sikghuthulelana iimfuba, 
Sibangulana ameva. 
 
Abasaziko bebafunga 
Bathi siyazalana, 
Bathi samunya satjhiyelana. 
Sasiyirhara nomncamo, 
Ifihlo yami ingeyakhe, 
Yakhe ingeyami. 
 
Kwakulele kukunye, 
Nathana kwakukubili  
Kwakuza kuvusana. 
Namhlanje siqalana 
Kubaleke amehlo, 
Silikhozi nedzinyani. 
 
Sengisisitha somnganami, 
Ngasithela uyagigitheka, 
Ngavela ubuna sathuthumbo, 
Bunjalo ubungani 
Obubunjwe ngokuthize. 
 
Omunye athi angazuza, 
Akufinyele phasi. 
Bunjalo ubungani 
Obutlhoga ithando neqiniso, 
Burhatjheka njengomncamo odabukileko. 

  

 
6.1 Tlola OKUBILI okungazwaniko okusetjenziswe yimbongi ekondlweni 

engehla. 
  

(2) 
 
6.2 Ngokuya kwembongi ithi kuyini okuqeda ubungani okuvezwe ekondlweni?  (1) 
 
6.3 Ngokuya kwembongi ithi ukuphela kobungani bufaniswa nani?  (1) 
 
6.4 Tsomula umuda onesitjho bewunikele nehlathululo yaso.  (2) 

6.5 Dzubhula imida esetjenziswe ekondlweni engehla eveza imiqondo 

elandelako: 
  

 
 6.5.1 Abantu imbongi ekhuluma ngabo bewungathi bayalamana.  (1) 
 
 6.5.2 Imbongi gade inganalwazi/isese nekungu yokutlhoga ilwazi/ 

isidlhayela ingakwazi ukulemuka izinto nazenzekako.  
  

(1) 
 
6.6 Tlola umhlobo wevumelwano osetjenziswe yimbongi endimeni yoku-1 

yekondlo bewutjho nokobana liyithinta njani ihlathululo yendima le. 
  

(2) 
[10] 

 
IMITLOMELO YESIGABA A:  30 

ISIGABA B:  INOVELA   
 
YELELA: Khetha umbuzo OWODWA ngaphasi kwalesisigaba. 

 
Nawukhethe umbuzo OMUDE enovelini qinisekisa bona ukhetha 
umbuzo OMFITJHANI emdlalweni. 
 

NOFANA 
 

Nawukhethe umbuzo OMFITJHANI enovelini qinisekisa bona ukhetha 
umbuzo OMUDE emdlalweni. 

  

 
Kilesisigaba kuneencwadi zamanovela EZIMBILI: MBALA NGUBABA KANYE 
NOKHOLIWE. 
 
Khetha inovela EYODWA uphendule ngayo umbuzo OWODWA. 

  

 
UMBUZO 7:  MBALA NGUBABA – PB Skhosana   
 
Nasiyelela indlela umtloli asethulele ngayo umlingisi oyikutana (onguMavela) wenovela 
yesihloko esithi; 'MBALA NGUBABA' simthola atjhayisana nesizinda sendawo 
nesesikhathi senovela le kodwana akhambisana nesizinda sepilo.  Akhe utlole wenabe 
ngesitatimende esingehla uqalise ezehlakalweni zenovela le. 
(Yelela: Indaba yomfundi ayiqaliswe kusizinda esinqophene noMavela kwaphela) 
Amagama ozowasebenzisa awabe ma-340–390. 

  
 
 
 
 
[25] 

 
NOFANA 

 
UMBUZO 8:  MBALA NGUBABA – PB Skhosana   
 
Funda isiqetjhana esilandelako bese uphendula imibuzo.   
 
KwaMavela abakwazi ukulala namhlanje bangakaqedi ukubopha umthwadlana wabo.  
Imini yoke bekaqhaqhana nedarada yejarada lakhe, uMavela.  Nanje ube netjhudu  
ngombana abomakhelani bakhe bamfake izandla. Ukube akusibo lobo buntu  
abamtjengise bona, ngabe usawunawunana nayo ayedwa. Ubukorokorwana, 
noburhehlerhehlana bamagagogo namasenkana ebekeza nawo emsebenzini, 
uwabuthelele kuhle lapha phambi komkhukhu. Nawo umkhukhwana loyo, uwufuzile 
watjhiya ikhwitjhi nekamurwana abazakulala kilo kwanamhlanje kwaphela. 
Iinkukhwana esele zizihlanu ngesimanga sokwetjiwa, sele azibambile wazifaka 
ngemakhabhoksini. Injanyana ebeyisesemdlwana ayiphiwa likhuwa lakhe, 
akakazoyitjhiya. Nayo uyibophelele lapha esigodweni, ngomutja awuphiwe nguyise. 
UmkaMavela uNaKabini usebenze kwesibotjhwa namhlanje.  Uthome ngokobana 
abuthe woke amaratjhana womzakhe, awahlanze. Wasuka lapho wangena 
ngemkhukhwini, waguduza koke okulele ubujadajada. Wakuthintitha ithuli ebesele 
likhikhibele phezulu, wakubuthelela kuhle. Njengombana selitjhingile nje akakaqedi. 
Naka amakhabhoksi arheme umjeje. Kufuze athi ngaphambi kobana alale, kube yoke 
ipahla ebekayihlanza emini leya, uyifake kiwo kuhle. Isikhathi sokuyithabulula ngesimbi 
yokutiriga, angekhe asaba naso. Selazayibona phambili ekhakwakhe eMadlangeni. 
Nanyana bekangaba naso isikhathi sokuyilula, akumsizi ngombana nalokhu 
okubidlana, uFikile noSizakele sekade bakhihla isililo. Balambile.Soloko bagcine 
ekuseni ngoburotho ukufaka ilitho emlonyeni. Kufuze azame abaphakele ngaphambi 
kobana balale isigiyani. Nangaphandle kwalokho, uMavela uthome nelanga 
lingakatjhingi bona ulambile. 

8.1 
 
8.2 
 
 
8.3 

Tlola igama lendawo yesigoga la bekwakhe khona uMavela. 
 
Ngokuya ngesiqetjhana esingehla kubayini yoke ipahlo yemzini wakwaMavela 
beyincitjhiswe ngokufakwa iinlungelelo u –ana. 
 
Tlola amaphuzu AMABILI aveza ubujamo bomuzi kaMavela. 

 (1) 
 
 
(2) 
 
(2) 

 
8.4 
 
 
8.5 

Ukuya ngesiqetjhana esingehla kubonakala uMavela amatasatasa afuza, 
kanti ufuza nofana uthutha nje uyaphi begodu uyokwenzani lapho? 
 
Tlola amasiko wesintu AMABILI enziwa lizibulo elimsana nofana elimumuntu 
omduna enziwa nguMavela nakakhombisa bonyana kwamambala ulizibulo 
lakaBongwe. 

  
(2) 
 
 
 
(2) 

 
8.6 
 
8.7 

Ngubani ibizo lomngani kaMavela owamlayitjhela ipahlakhe nakathuthako? 
 
Hlathulula ngesenzeko serarano elabahlangana noMavela nomkakhe 
ngesikhathi amkhuthaza bona abuyele esikolweni azokwazi ukudla ilifa 
elitjhiywe nguyise. 

 (1) 
 
 
 
(2) 

 
8.8 UMufi uBongwe ubekade angakafundi kodwana anezinto zakhe nanyana 

kunjalo simthola abeka ifundo phambili. Akhe uhlathulule ngephuzu 
ELILODWA bonyana kubayini kade akhuthaza abentabakhe ngefundo 
kangaka. 

  
 
 
(2) 

 
8.9 Phakathi kwekambiso yesintu neyesikhuwa yokwabiwa kwelifa lomuntu 

ongasekho ngiyiphi ikambiso ongayikhetha wena nange unelifa ofuna 
ukulitjhiyela umndenakho. Sekela ipendulwakho. 

  
 
(2) 

 
8.10 
 
 
8.11 

Tlola bewuhlathulule bona itjharagano enovelini le labangwa yini. Ipendulo 
ayibe mimitjho EMIBILI. 
 
Hlathulula uveze ngephuzu ELILODWA Isiphetho-phekghu esivezwe 
esiphethweni senovela le. 

  
(2) 
 
 
(2) 

 
8.12 Isenzo sakaBongwe sokwenza isifiso ngelifa lakhe ubevele afuna ukulaya 

uMavela. Vumelana nofana uphikisane nesitatimendesi ngomutjho 
OWODWA. 

  
 
(2) 

 
8.13 Tshwaya ngelihlo elihlabako isiphetho sobujamo bepilo ebe iphilwa 

nguMavela bewutjho nokobana siyakholweka na? 
  

(3) 
[25] 

 
NOFANA 

UMBUZO 9:  UKHOLIWE – N Skosana   
 
Nasiyelela indlela umtloli asethulele ngayo umlingisi oyikutana (uKholiwe) wenovela 
yesihloko esithi; 'UKholiwe' simthola akhambisana nesizinda sendawo, sesikhathi 
nesobujamo bepilo senovela le.  Akhe utlole wenabe ngesitatimende esingehla uqalise 
ezehlakalweni zenovela le. 
(Yelela: Indaba yomfundi ayiqaliswe kusizinda esinqophene noKholiwe 
kwaphela). Amagama ozowasebenzisa awabe ma-340–390. 

  
 
 
 
 
[25] 

 
NOFANA 

 
UMBUZO 10:  UKHOLIWE – N Skosana 
 
Funda isiqetjhana esilandelako bese uphendula imibuzo. 

  

 
'Kodwana ngakwethwapha kwenzekani amalanga la?' Babuzana abantwana. 'Angazi 
mnakwethu ukuthi kwenzekani. Umma sekumalanga abonakala atshwenyekile. Mina 
okungirarako kukobana umma wasifundisa ukobana nakunento esitshwenyako kumele 
sithandaze, wabe watjho nokobana ngalokho sizakuhlala singanamthwalo. Manjesi 
ngimangazwa kukobana kubayini atjhumayela ivangeli yena abhalelwe kuliphila. 
Khona umma angabhalelwa kutjengisa ubaba lapho kunethumba, phela nakanjani 
ubaba bekangalithoba ligcine liphandlusele.' 
 
'Kanti umma uphethwe lithumba?' kwabuza uBusi amehlo selawakhuphele ngaphandle 
woke. Wahleka uThokozani, ahlekiswa kubona udadwabo angamzwisisi bona uhloseni 
nakakhuluma ngethumba. Kuthe nasele azwisisa uBusi wathi, 'Awu Thoko, utjho bona 
ubaba naye ufana nathi akazi bona yini edla umma? Nangabe kunjalo kufanele sibawe 
umma ukobana okungenani atjele ubaba.' Kuthe ngemva kwemizuzwana bacoca, 
uThokozani wathi kuBusisiwe, 'Busi, mina angisahlaliseki, kungcono siye kwagogo 
siyokuhlola ukobana kwenzekani. Phela nobaba kade akhambile. Asikhambe 
siyokukhwela amateksi.' UThokozani noBusi bakhiyele indlu babambe iteksi, 
nesitopeni akusikude kanti kunjalo nje manengi amateksti lawo. Kuthi basendleleni 
sebayokufika ngakwagogo babone ikoloyi kabababo. Ngaphakathi kwekoloyi leyo 
nguMnguni nomunye ubaba abangamaziko noKholiwe. Khenge basamotjha isikhathi, 
bayijamise lapho iteksi, kube kukwehla kwabo bajamisa enye ebuyela emuva. UBusi 
amehlo wakhe azele iinyembezi, phela umbonile unina ahlome ihloko phasi aphethe 
idugu elinande livakatjhela ngemehlweni. Iteksi ikhamba nje, uBusi naye uyalila 
ngapha. 
 

(Ikhasi19–20) 

  

 
10.1 
 
 
10.2 
 
10.3 
 
 
10.4 

Tlola itshwayo ebelibonakala kunina labantwanaba bona amalanga la 
kunento emtshwenyako. 
 
Konje kwagogwakhe labantwanaba bekukuyiphi indawo? 
 
Tlola ibizo lomuntu owabangela unina labentwanaba abe nethumba 
elikhulunyiswa endatjaneni engehla. 
 
Ngubani ubaba ongaziwa bantwana okhwele nababelethi babo ngekoloyini 
lo? 

  
(1) 
 
(1) 
 
 
(1) 
 
 
(1) 

10.5 Tlola umhlobo wetjharagano elenzeka emzini kaSipho bewutjho nokobana 

beliphakathi kwabaphi abalingisi. 
  

(2) 
 
10.6 Ingabe imitjho enamagama alandelako ngamunye isibikelani ngehlangothini 

lesizinda senovela le?  Ipendulo ngayinye ayibe mumuda OWODWA. 
  

 
 10.6.1 

 
 
10.6.2 

'Umma wasifundisa ukobana nakunento esitshwenyako kumele 
sithandaze.' 
 
Babambe iteksi, nesitopeni akusikude kanti kunjalo nje manengi 
amateksi lawo. 

  
(2) 
 
 
(2) 

 
10.7 Abatloli bamanovela basuke baneminqopho ehlukahlukeneko ngemitlolo 

yabo. Ngokuzwisisa kwakho inovela le ungathi umtloli bekafuna ukusiyelelisa 
ini ngezenzo zabalingisi abalandelako? 

  

 
 10.7.1 

 
 
10.7.2 

Isenzo sakaZondani sokuzibulala ngombana uKholiwe athi 
akamthandi. 
 
Isenzo sakaThembi sokunganikeli unina kaZondani incwadi 
ebeyihlathulula isizathu sokuzibulala kwakhe. 

  
(2) 
 
 
(2) 

 
10.8 Phendula ngoLiqiniso nofana Akusilo iqiniso bese usekela isiqunto 

osithathako ngelwazi onalo. 
  

 
 10.8.1 

 
 
 
10.8.2 

Umtloli wenovela le uhlulekile ukulandela imileyo efaneleko 
esingenisweni sayo ngombana akasitjeli bona indaba ithoma kuphi 
nendawo, ngasiphi isikhathi nokuthi ngubani umnikazi wendaba. 
 
Isizathu esabangela bona uKholiwe asuke egatjeni leVista 
elingeMamelodi ayokufunda keliseDaveyton kukobana bezingekho 
iimfundo azifunako ngegatjeni eliseMamelodi. 

  
 
(2) 
 
 
 
(2) 

 
10.9 Nasitjhejisisa itheksti engehla le sithola bona uKholiwe akakhambisani 

nesizinda sekolelo umtloli amfake ngaphasi kwaso.  Sekela isitatimende lesi 
ngokuqalisa esenzweni esisesiqetjhaneni esibufakazi balokho. 

  
 
(2) 

 
10.10 Esiqetjhaneni esingehla kunekulumo kaBusi ethi, 'Nangabe kunjalo kufanele 

sibawe umma ukobana okungenani atjele ubaba'. Akhe utjheje ngengqondo 
ebukhali ikulumo le bese uyaveza bona umtloli ufuna ukusitjelani ngayo 
ngehlangothini lobudlelwano phakathi kwababelethi nabantwababo. 

  
 
 
(2) 

 
10.11 Esiphethweni senovela sithola bona uKholiwe waphetha ngokobana athathe 

umphefumulo wakhe.  Akhe utshwaye ngegadangweli bewutjho nokobana 
nabegade unguKholiwe  ngikuphi ebewungakwenza. 

  
 
(3) 
[25] 

 
IMITLOMELO YESIGABA B:  25 

ISIGABA C:  UMDLALO/IDRAMA   
 
YELELA: Khetha umbuzo OWODWA ngaphasi kwalesisigaba. 

 
Nawukhethe umbuzo OMUDE enovelini qinisekisa bona ukhetha 
umbuzo OMFITJHANI emdlalweni. 
 

NOFANA 
 

Nawukhethe umbuzo OMFITJHANI enovelini qinisekisa bona ukhetha 
umbuzo OMUDE emdlalweni. 

  

 
Kilesisigaba kuneencwadi EZIMBILI zomdlalo: IBHUDANGO LAMI KANYE 
NOMBANGO KANZUNZA NOMANALA. 
 
Khetha incwadi EYODWA uphendule ngayo umbuzo OWODWA. 

  

 
UMBUZO 11:  IBHUDANGO LAMI – TG Mnguni   
 
Umdlalo otloleke kuhle nolandelekako ngilowo umtloli wawo osuke alandele imileyo 
yesakhiwana (isethulo, isisusa serarano, itjharagano, isitlhori nesiphetho). Akhe 
uhlathulule umdlalo wesihloko esithi, 'Ibhudango Lami' uveze bona umtloli 
uphumelele kangangani ukuveza lokho okulindeleke ngaphasi kwesihlokwana 
ngasinye kezingehla. Amagama ozowasebenzisa awabe ma-340–390. 

NOFANA 

 
UMBUZO 12:  IBHUDANGO LAMI – TG Mnguni 
 
Funda isiqetjhana esilandelako bese uphendula imibuzo. 

  

 
ILUTJHA: 
 
MBULAWA: 
 
 
ILUTJHA: 
 
MBULAWA: 
 
MBONANI: 
 
ILUTJHA: 
 
 
MBONANI: 
 
MBULAWA: 

(Libuthene lodwa) 
 
(Ujame phambi kwalo) Nithini – ke madoda izinto nazinje? Ngibuza 
ngombana nani niyabona bonyana abadala bathewukele. 
 
Akubizwe induna kwamaswaphelo sizwe bona yona ithini. 
 
(Unqopha kuMbonani) Ilutjha lisabawa ukukubona baba. 
 
(Unqopha elutjheni) Sele ngifikile madoda. 
 
Besibawa ukuzwa bona abadala bathini ngendaba yakwaMasuku? 
Sibuza ngombana sibona abanye babo sele baleyile ngomsebenzi. 
 
Angazi mina madoda. Ihlokwami iyaduma. 
 
(Ngommoya opholileko) Sibawa bona usibizele bona sizwe bonyana 
bathini. 
(Uyababiza) E … bakwethu! Ngibawa bona nize nganeno noke! 

MBONANI: 
 
ABADALA: 
 
MBONANI: 
 
 
 
ABADALA: 
 
 
 
ABATJHA: 
 
 
ABADALA: 
 
ABATJHA: 
 
 
ULUTJHA: 
 
ABADALA: 
 
ILUTJHA: 
 
ABADALA: 

Khenizositjhukisa isikhumba nasi! 
 
(Bayifunde ivaliwe) Lithomile ilutjha! 
 
(Ujame hlangana nelutjha nabadala) Ngiyathokoza bakwethu! E … ilutjha 
lithi libawa ukuzwa bona nithini ngendaba yokuqothwa komfelokazi 
kaMasuku? 
 
(Ngommoya opholileko) Sihlathululile bona nathi siphatheke kumbi 
ngendaba le. Besithi thina kungaba njani nange singabeka koke ezandleni 
zakaZimu, kube nguye obonako bonyana wenzani. 
 
(Ngehlonipho) Ngamanye amazwi nitjho bona sisale sesifela ngaphakathi 
bobaba? 
 
Iye ndodana sizakuthini nje? 
 
Asikwazi ukufela ngaphakathi bobaba. Sele kusikhathi sokobana 
simfundisele abantu uMathumbu! 
 
(Ngokufuthumala) Sithi akungathewukelwa! 
 
Kungathewukelwa?  Bese senzani imini le yoke? 
 
Thina besithi kungathewukelwa bese sikhuphukela kwaMasuku. 
 
(Ngokufuthumala) Siyokwenzani kwaMasuku?  Angithi sele ibulungiwe 
indodana yakhona? 

  

 
12.1 
 
 
12.2 

Tlola isizathu esenza bona uMathumbu aqothe umndeni wakwaMasuku 
eplasini lakhe? 
 
Kubangelwe yini bona uMbulawa azithole sele angomunye weensebenzi 
zeplasini kaMathumbu? 

  
(1) 
 
 
(1) 

 
12.3 Ekulumeni kaTjhili noMathumbu nababonisana ngokobana uMbulawa kube 

nguye oyokusebenzela uyise iplasi kunekulumo eyavezwa nguTjhili 
ebonakala kungiyo eyenza uMathumbu ambeke ilihlo. Konje ngiyiphi 
leyokulumo? 

  
 
 
(2) 

 
12.4 
 
 
12.5 

Tlola izinto EZINTATHU uMbulawa athi nakafika eplasini lakaMathumbu 
wazibona njengezinto ezigandelele amalungelo wabo njengeensebenzi. 
 
Tlola bona ikulumo-pendulwano esesiqetjhaneni esingehlesi yaletha siphi 
isenzeko. 

  
(3) 
 
 
(2) 

 
12.6 Emdlalweni lo beyibizwani ihlangano uMbulawa atholakala aneencwadi zayo?  (1) 
 
 
 



IsiNdebele Ilimi Lekhaya (HL)/P2 20 DBE/Novemba 2013 
 NSC 

Ilungelo lokukhuphela lifunjethwe  Phendla 

 
 
12.7 Ucabanga bona kubangelwa yini iinsebenzi ezibabantu abadala nalezo 

ezibabantu abatjha zinokuphambana ngemibono kukulumo-pendulwano 
engehla? 

  
 
(2) 

 
12.8 Hlathulula umqondo omumethwe ziinkulumo ezilandelako uqalise emdlalweni 

lo: 
  

 
 12.8.1 

 
 
12.8.2 

Besithi thina kungaba njani nange singabeka koke ezandleni 
zakaZimu, kube nguye obonako bonyana wenzani. 
 
Sele kusikhathi sokobana simfundisele abantu uMathumbu! 

  
(2) 
 
(2) 

 
12.9 Esiqetjhaneni esingehla kunalapha abadala babuza khona ilutjha bona 

kuyokwenziwani kwaMasuku ngombana indodana yakhona sele ibulungiwe.  
Konje ilutjha labaphendula lathi kuyokwenziwani begodu lathi khuyini 
umnqopho walokho? 

  
 
 
(2) 

 
12.10 
 
 
12.11 

Hlathulula isenzo uMathumba asenzako ukulinga ukubuyisela ubujamo 
esimeni eplasini lakhe bewutjho nokobana lesosenzo samsiza kangangani. 
 
Hlolisisa ngelihlo elibukhali ipilo kaMbulawa bese utlola iimfundo EZIMBILI 
ozifunde ngesimilo sakhe. 

  
(2) 
 
 
(2) 

 
12.12 Ngokwazi kwakho ungathi isenzo seensebenzi zelutjha zeplasini 

lakaMathumbu sabanomthelela ongangani ekuletheni itjhaphuluko enarheni 
yeSewula Afrika? 

  
 
(3) 
[25] 

 
NOFANA 

 
UMBUZO 13:  UMBANGO KANZUNZA NOMANALA – SM Mnguni   
 
Umdlalo otloleke kuhle nolandelekako ngilowo umtloli wawo osuke alandele imileyo 
yesakhiwana (isethulo, isisusa serarano, itjharagano, isitlhori nesiphetho). Akhe 
uhlathulule umdlalo wesihloko esithi, 'UMBANGO KANZUNZA NOMANALA' uveze 
bona umtloli uphumelele kangangani ukuveza lokho okulindeleke ngaphasi 
kwesihlokwana ngasinye kezingehla. Amagama ozowasebenzisa awabe ma-340–390. 

  
 
 
 
[25] 

 
NOFANA 

UMBUZO 14:  UMBANGO KANZUNZA NOMANALA – SM Mnguni   
 
Funda isiqetjhana esingenzasi bese uphendula imibuzo elandelako.   
 
 (Kusesigodlweni sekosi uMusi kuthokoza umuntu emnyango) 

 
  

 IKOSI: 
 
UMANALA: 
 
IKOSI: 
 
UMANALA: 
 
IKOSI: 
 
 
UMANALA: 
 
 
 
IKOSI:  
 
 
 
UMANALA: 
 
IKOSI: 
 
 
 
 
 
 
UMANALA: 
 
 
IKOSI: 
 
UMANALA: 
 
 
IKOSI: 
 
 
UMANALA: 

Ngubani loyo? 
 
NguManala baba. 
 
UManala?  Ubuyile godu? 
 
Iye nginguManala baba. 
 
Jama ngiyeza ngizokuvulela. (Ivule ikosi). Hlala phasi lapho 
khengizwe umraro wakho kobana ngayini. 
 
Ubaba uyangirara nakathi umraro wami ngayini ngombana 
ubaba uthumele uNgendu ukobana ngize kuye namhlanje 
ekuseni? 
 
Kwanga ngiyarareka kwanje, kanti Manala ufunani ngombana 
unamrhali ngikunikele? Akusuwe ofike lapha ngamasa 
wazokuthatha unamrhali? 
 
(Ararekile) Awa baba akusimi. 
 
Akhe utjhidele khengikubambe ngombana loyo ngimzwile ukuthi 
unoboya obunengi mina bengathi nguwe.  (Atjhidele uManala 
ikosi imbambe) Kwamambala iqili elinguNzunza lithethe 
unamrhali ngobukirikitjani. Manala udisibezwe zinyawo.  
Bewulaleleni ngombana ngithe uze ekuseni ngamasa?  Ilanga 
sele liphezulu khona wena ufikako kanti ngithe ufike ngamasa. 
 
(Afoma emhlana) Ubaba uthi uNzunza sele abuthethe njalo 
ubukhosi?  
 
Kunjengombana ngisitjho ndoda ngithi ugalajani ungigalajile. 
 
Alo ubaba utjho ukuthi mina angekhe ngisabufumana ubukhosi 
bami? Ngibawa ukuthi ubaba nami anginikele ubukhosi. 
 
Akukho engingakunikela khona Manala unamrhali sele amthethe 
ugalajani.  Ngizakunikela umuthi olitjhwalo lokuzuma. 
 
Ngiyathokoza baba ubuncani ongenzele bona kodwana 
uNzunza yena uzowukhomba umuzi onotjwala. 

  

 
14.1 Tlola ELINYE igama uManala agade alisebenzisa elitjho unamrhali.  (1) 

14.2 
 
 
14.3 
 
 
14.4 

Tlola ibizo lakaNzunza alithola ngemva kobana athathe unamrhali 
ngobukirikitjani. 
 
Kubayini ikosi ifanele ibambe uManala ukuqinisekisa bona nguye?  Veza 
ngokunabileko. 
 
Njengombana ikosi ithi uNzunza khewafika ebusuku yamqotha.  Bekuyini 
ihloso kaNzunza yokuya kuyise ebusuku? 

  
(1) 
 
 
(2) 
 
 
(2) 

 
14.5 
 
 
14.6 
 
14.7 

Tlola ngokurhunyeziweko iqhinga elisetjenziswe nguNzunza elenze bona 
ikosi icabange bona nguManala. 
 
Yamyala yathini ikosi uNzunza lokha nayimnikela unamrhali? 
 
Ngokwazi kwakho ungathi uManala ubhaleliswe yini bona afike ngesikhathi 
esifaneleko? 

  
(1) 
 
(1) 
 
 
(2) 

 
14.8 
 
 
14.9 

Hlathulula igadango elathathwa nguManala ngemva kobana abe nekulumo 
engehla le noyise. 
 
Umtloli womdlalo lo bengeze aphumelele ukuwufikisa kummongo-ndaba 
awuhlosileko ngaphandle kokusebenzisa umdlali ongu Nanasi. Sekela 
isitatimende lesi ngokuhlathulula indima edlalwe nguNanasi emdlalweni lo. 

  
(2) 
 
 
 
(3) 

 
14.10 
 
 
 
14.11 

Ngaphandle konamrhali ophethwe nguNzunza ucabanga bonyana  
kwabangelwa yini bona kube namabutho amlandelako phezu kobana azi 
bona ubukhosi ngebakaManala ngokwendabuko? 
 
Ucabanga bona kwabangelwa yini bona ikosi uManala nezinye iinkosi 
ezabusa ngemva kwakhe zingaphili isikhathi eside? 

  
 
(3) 
 
 
(2) 

 
14.12 Ngaphandle kwesehlakalo sokobana uNzunza uthethe ubukhosi bukaManala, 

kubonakala kunesenzo sekosi esidlale indima ekulu embangweni ophakathi 
koNzunza noManala.  Akhe uhlolisise ngelihlo elibukhali isiqetjhana esingehla 
bese uyatjho bona ngisiphi lesosenzo begodu ukutjho ngani lokho. 

  
 
 
(2) 

 
14.13 Esiphethweni somdlalo lo sitjelwa bona uNcagu wamukela uMthise 

kaTjhangutjhangu njengendlovukazakhe ukuze bakhe ubuhlobo nesitjhaba 
samaNzunza. Akhe utswhaye ngelihlo elibukhali isiphethwesi bewutjho 
nokobana besilindelekile nofana besingakalindeleki na? 

  
 
 
(3) 
[25] 

 
IMITLOMELO YESIGABA C: 

INANI LOKE: 
 25 

80 
 


	ISINDEBELE ILIMI LEKHAYA (HL)
	IPHEPHA LESIBILI (P2)
	NATIONAL
	SENIOR CERTIFICATE
	IGREYIDI 12

